
ABSTRAK 

Kajian ini dijalankan untuk mengkaji potensi minyak pati Morinda citrifolia dalam 

menentukan aktiviti antimikrobial pada kepekatan yang berlainan terhadap lima 

spesies bakteria iaitu Staphylococcus aureus, Salmonella typhi, Salmonella sp., 

Shigella spp., dan Escherichia coli menggunakan kaedah Kirby-Bauer. Minyak pati 

daripada spesies tumbuhan dari famili Rubiaceae iaitu Morinda citrifolia ini 

dihasilkan dengan menggunakan kaedah penyulingan hidro. Faktor suhu dan masa 

eraman ditetapkan iaitu pada 37°C selama 24 jam untuk eraman piring agar sebaran 

cakera yang dibuat untuk ujikaji ini. Minyak pati yang terhasil adalah berwarna 

kuning dan jisim serta warna minyak pati ini bergantung kepada komponen 

biokimianya. Hasil yang didapati daripada ujian aktiviti antimikrobial menunjukkan 

bahawa minyak pati Morinda citrifolia tersebut mampu merencat dengan efisien 

pertumbuhan kelima-lima bakteria tersebut pada kepekatan tertentu. Data yang 

signifikan daripada ujian ANOV A menunjukkan bahawa terdapat perbezaan kesan 

zon perencatan yang terhasil antara kepekatan minyak pati spesies Morinda citrifolia 

terhadap setiap mikroorganisma yang diuji kepadanya. Data analisis juga 

menerangkan bahawa perencatan aktiviti mikroorganisma tertentu bergantung kepada 

kepekatan minyak patio Saiz zon perencatan juga didapati bertambah seiring dengan 

pertambahan kepekatan minyak patio Nilai kepekatan perencatan minimwn (MIC) 

yang dapat diperhatikan kebanyakannya adalah pada 0.5 mgmrl dan 1.0 mgml- I 

bergantung kepada spesies mikroorganisma yang dikenakan padanya. 

Walaubagaimanapun, nilai kepekatan perencatan optimum tidak dapat dikenal pasti. 

Perencatan yang terhasil dipercayai berpunca daripada jumlah dan jenis komponen 

aktifbiokimia tertentu yang terkandung dalam spesies Morinda citrifolia tersebut. 

ABSTRACT 

The purpose of this research is to study potential of Morinda citrifolia essential oils to 

determine antimicrobial activities which were in different concentration of five 

species of bacteria which are Staphylococcus aureus, Salmonella typhi, Salmonella 

sp., Shigella spp., dan Escherichia coli by using Kirby-Bauer method. Essential oils 

from the plant species from Rubiaceae family, which is Morinda citrifolia obtained by 

hydro distillation equipment. Temperature and time factor for incubation for the 

screening agar have to be at 37°C for 24 hours. The essential oils obtained were 

yellow in colour and its colour and weight depends on its biochemical components. 

The data obtained from antimicrobial test activities shows that the essential oil of 

Morinda citrifolia could efficiently stunted the growth of the bacteria on the certain 

concentration. The significant value of ANOV A test shows that there were differences 

of the inhibition zone between essential oils concentration of Morinda citrifolia 

species with the microbe species. The analysis data also shows that the inhibition of 

microorganisms activities depends on the concentration of essential oil. The inhibition 

zone sizes were increase with the increasing value of the oils concentration. Minimal 

inhibition concentration (MIC) level obtained are around 0.5 mgml-l to 1.0 mgmr1 

depends on the microbe species that were test to them. The optimum level of 

inhibition concentration were not been obtained. The inhibition zone obtained were 

belief from the total amount and the reaction of biochemical active components in the 

Morinda citrifolia species. 

BABl 

PENDAHULUAN 

1.1 Pengenalan 

Bumi kaya dengan pelbagai alam flora yang wujud sejak berabad-abad lamanya. 

Mungkin ramai yang tidak tabu mengenai khasiat atau manfaat yang boleh didapati 

daripada tumbuh-tumbuhan yang ada di sekeliling kita. Tumbuh-tumbuhan ini 

memainkan peranan penting dalam kebidupan seharlan manusia khususnya dalam 

bidang perubatan. Satu ketika dahulu, tumbuhan banyak digunakan dalam perubatan 

tradisional, malah ia merupakan cara rawatan yang utama di kalangan masyarakat 

pada masa tersebut (Bodeker, 2000). Kini tumbuhan ubatan telah diperkembang dan 

diperluaskan lagi kegunaannya sejajar dengan kemajuan teknologi yang semakin 

moden sekarang ini. 

Tumbuhan dipercayai mempunyai komponen bioaktif kimia yang boleh 

dijadikan sebagai ubat. Masyarakat terdahulu sejak beribu-ribu tabun yang lampau 

telah mula menggunakan ubatan herba dari spesies tumbuhan tertentu untuk merawat 

pelbagai penyakit. Kaedah tradisi yang biasa digunakan adalah dengan menggunakan 

kaedah rebusan bahagian tumbuhan samada yang masih segar atau yang telah 

dikeringkan, kaedah kisaran, atau tumbuhan tersebut digunakan secara terns dari 

pokok samada di makan atau disapu pada bahagian yang sakit (Wong, 2002). Kajian 

secara ilmiah merupakan eara terbaik untuk mensahihkan keberkesanan tumbuhan 

tersebut sebagai ubat. Kepentingannya pula adalah sebagai altematif kepada ubatan 

kimia sedia ada di pasaran sekarang memandangkan masyarakat kini telah mula 

menyedari khasiat dari alam semulajadi adalah lebih baik daripada ubatan sintetik. 

Tumbuh-tumbuhan memang banyak kegunaannya samada untuk makanan, 

membuat peralatan, kraftangan dan sebagai ubatan. Tumbuhan yang biasanya boleh 

dimakan adalah sesuai sebagai ubat kerana ia mengandungi bahan semulajadi yang 

boleh mengubati pelbagai jenis penyakit seperti darah tinggi, keneing Manis dan 

sebagainya. Kebanyakan pihak farmasi sekarang telah banyak menggunakan 

tumbuhan sebagai ubat untuk mengubati penyakit. Ini kerana lebih kurang 6000 

spesies tumbuhan mempunyai nilai perubatan yang tinggi berbanding dengan bahan 

sintetik lain. Selain daripada itu, penggunaan tumbuhan sebagai ubatan lebih 

mengurangkan kesan sampingan kepada penggunanya. 

Menurut Pertubuhan Kesihatan Sedunia (WHO) hampir 70 peratus populasi 

dunia menggunakan ubat dari tumbuh-tumbuhan di negara sedang membangun dan 

mundur kerana ianya murah dan mudah didapati. Sebanyak 1 SO ribu daripada 250 ribu 

spesies tumbuhan berbunga berasal dari kawasan tropika. 35 ribu spesies terdapat di 

Asia Tenggara dan 8000 terdapat di Malaysia. Dari jumlah ini 6000 daripada spesies 

tumbuhan berbunga di Asia Tenggara mempunyai nilai perubatan dan 1230 

daripadanya telah digunakan di dalam rawatan tradisional. 

Pada dasarny~ penyelidikan yang dijalankan di negara ini adalah untuk 

menghasilkan penemuan sumber ubat-ubatan barn dengan nilai terapeutik yang 

spesifik (Laurence dan Bennet, 1998). Oleh itu, kepakaran dalam bidang botani, 

fitokimia dan mikrobiologi adalah sangat penting. Terdapat dua kepentingan utama 

daripada kajian terhadap sebatian hasilan semulajadi iaitu yang pertama adalah dari 

segi perubatan dalam penghasilan pelbagai jenis dadah dengan aktiviti biologi tertentu 

dan yang kedua adalah dari segi taksonomi tumbuhan atau dikenali sebagai 

kemotaksonomi. Kajian antimikrob beberapa ekstrak tumbuhan telah dikaji dari 

pelbagai aspek termasuk aktiviti antikulat, antibakteria dan antimalaria. Tumbuh

tumbuhan yang menunjukkan kesan antimikrob, seterusnya akan digunakan dalam 

bidang perubatan dan dikomersiIkan. 

Tumbuhan yang dikaji dalam eksperimen ini adalah daripada famili Rubiaceae 

iaitu Morinda citrifolia atau nama tempatannya digelar mengkudu. Spesies dari famili 

Rubiaceae ini dipilih untuk dikaji kerana ia mempunyai sebatian kimia atau enzim 

yang penting dalam sistem pertahanan diri melalui laluan metabolisma sekundemya 

untuk menghalang jangkitan mikroorganisma, contohnya jangkitan bakteria dan kulat. 

Oleh yang demikian, kajian ilmiah ke atas sebatian ini perlu dilakukan dengan lebih 

mendalam lagi bagi membuktikan kesahihan spesies ini sebagai ubatan. 

1.2 Objektif 

Objektifkajian ini ialah : 

1. Untuk mengekstrak minyak pati daripada daun dan buah tumbuhan 

Morinda citrifolia. 

ii. Untuk mengkaji keberkesanan minyak pati tumbuban Morinda citrifolia 

dalam mengawal dan merencatkan pertumbuhan bakteria penyebab 

penyakit pada sistem pencemaan. Bakteria yang digunakan adalah 

Staphylococcus aureus, Salmonella typhi, Salmonella sp., Shigella spp., 

dan Escherichia coli. 

111. Untuk. membandingkan kesan keberkesanan melalui perbandingan 

kepekatan yang berlainan bagi setiap sampel minyak pati dan seterusnya 

menentukan kepekatan perencatan minimum (MlC) yang diperlukan untuk 

mengawal pertumbuhan bakteria yang digunakan. 

1.3 Hipotesis 

1. Minyak pati yang terhasil daripada tumbuban yang dikaji berkeupayaan 

mengawal pertumbuhan mikroorganisma patogen yang dikenakan padanya 

kerana mengandungi komponen bioaktif tertentu di dalamnya. 

ii. Semakin tinggi kepekatan minyak pati yang digunakan, maka semakin 

besar zon perencatan yang terhasil, oleh itu semakin tinggi keupayaannya 

untuk mengawal pertumbuhan mikroorganisma patogen yang dikenakan 

padanya. 



BAB2 

ULASANPERPUSTAKAAN 

2.1 Kepentingan Tumbuban Dalam Perubatan 

Penggunaan tumbuhan dalam penghasilan ubatan merupakan suatu aktiviti yang telah 

dijalankan sejak turun-temurun lagi. Menurut kajian yang dilakukan oleh World 

Health Organization (WHO), didapati bahawa kira-kira 3/4 daripada populasi 

manusia di negara-negara membangun adalah bergantung kepada tumbuhan sebagai 

ubat dalam rawatan penyakit (Akerelle, 1992). Di negara China, perkembangan pesat 

dalam penggunaan tumbuhan herba dalam bidang farmakologi telah membawa kepada 

pertanian baru iaitu tanaman herba yang bemilai komersial dari segi perubatan. 

Setakat ini, terdapat 6000 penyediaan ubat berasaskan tumbuhan telah diproses dan 

diubah menjadi 3000 penyediaan berdaftar di China (Bodeker, 2000). Di kawasan 

tropika pula, penggunaan tumbuhan tropik lebih meluas memandangkan kepelbagaian 

spesies tumbuhan adalah paling tinggi di kawasan ini berbanding di kawasan lain. 

Menurut Bodeker (2000), potensi tumbuhan dalam merawat penyakit tropik adalah 

lebih cerah memandangkan jenis spesies tumbuhan yang digunakan serta kaedah 

rawatan telah diiktiraf dan terbukti oleh pengamal perubatan tradisional. 

Sebagai contoh, ekstrak Centella asiatica merupakan tumbuhan yang dikaji 

untuk merawat luka. Di Madagascar, kajian yang dilakukan menunjukkan penggunaan 

eks~k tersebut secara berterusan dapat mempercepatkan kadar penyembuhan luks, 

manakala kajian in vitro pula menunjukkan terdapatnya aktiviti fibroblast dan 

penghasilan kolagen yang tinggi (Bodeker, 2000). Di Malaysia, C. asiatica digunakan 

untuk merawat kulit yang luka, cirit-birit, demam, dan sebagainya. Tumbuhan ini 

mengandungi sebatian fitokimia seperti alkaloid, saponin, flavonoid, sterol, dan 

terpenoid (Fasihuddin dan Hasmah, 1993). 

Selain itu, Ginseng atau nama saintiftknya Panax ginseng merupakan akar 

kepada tumbuhan Panax quinquefolious dari famili Araliaceae merupakan herba 

yang paling popular dalam perubatan tradisional orang cina. Ginseng mudah dikenali 

melalui rangkaian akar-akar yang panjang dari induknya dan berwarna kuning 

kepucatan. Pada suatu ketika dahulu ginseng juga dikenali sebagai akar dari syurga 

dan dipercayai mengeluarkan bau yang wangi dan kandungannya tidak bertoksik. 

Akar ginseng ini amat mujarab penggunaannyajika akar-akar ini direbus dan diminum 

segelas sehari. Menurut Profesor Ran Xioa Feng pakar perubatan dari negara China, 

mengatakan bahawa herba asli ini dapat mengurangkan kepanasan badan dan 

melegakan sakit kepala akibat dari selesema dan demam. Ia juga berfungsi melegakan 

batuk, gangguan kerongkong dan meredakan kahak. Teh ginseng juga dapat 

meJegakan ketidakselesaan akibat dari tekanan darah yang tidak seimbang seperti 

pitam, denyutan jantung yang tidak normal dan keletihan. Sementara itu ia juga 

membantu melancarkan aIiran darah, menenangkan fUdran, menguatkan otot-otot 

sendi, tulang serta mempertingkatkan sistem daya tahan tubuh kita. Oleh kerana herba 

ini sangat berguna dalam dunia perubatan moden, maka ia mudah didapati dalam 

bentuk cecair pekat, kapsul atau tablet dan serbuk. 

Menurut Karim (1988), minyak pati yang diekstrak daripada sesetengah 

tumbuhan mempunyai keupayaan untuk merencatkan pertumbuhan kulat dan bakteria. 

Walaubagaimanapun, ia menunjukkan keberkesanan yang berbeza mengikut spesies 

mikroorganisma yang digunakan. Rintangan terhadap aktiviti antibakteria dan 

antikulat ini adalah disebabkan oleh kehadiran komponen fitokimia dalam minyak pati 

contohnya terpenes, alkohol, aldehid dan sebagainya. 

2.2 Minyak Pati 

Minyak pati atau essential oil atau juga disebut ethereal oil adalah minyak beraroma 

yang dihasilkan dan diasingkan daripada tumbuhan (Aromaweb, 2005). Kebanyakan 

minyak pati yang diekstrak daripada tumbuhan mengandungi sebatian mudah meruap 

yang merangkumi suatu campuran yang kompleks kerana mempunyai aroma dan 

perisa tersendiri. Walaubagaimanapun, sebatian-sebatian ini terdiri daripada sebatian 

kimia yang Iebih kurang sarna. Hanya kuantiti dan nisbah peratusan yang berlainan 

menyumbang kepada aroma yang berbeza (Ghost dan Chatterjee, 1977). Penggunaan 

minyak pati dalam perubatan telah bennuia sejak abad ke-16. Pada abad ke-19, 

analisis kimia terhadap kandungan minyak pati bennula apabiJa wujudnya industri 

makanan dan industri minyak wangi. Masalah dalam memperolehi minyak pati 

tumbuhan ialah, ia hanya terdapat dalam kuantiti yang rendah dan hanya sebahagian 

keeiJ sahaja daripada berat tumbuhan. Komposisi dan kualitinya bergantung kepada 

keadaan persekitaran dimana ia ditanam (Heath, 1978). Kaedah ekstrak penghasilan 

